
«ЕЛ ТІЛЕГІ» ГАЗЕТІ, 
«ЖАРАСЫМДЫ ЖАНҰЯ» 

ЖУРНАЛЫ
еліміздің барлық өңірлеріне тарайды. Бүгінде 

өзінің оқырмандары асыға күтетін, сүйіп оқитын 
басылымдарға 2024 жылдың І жартыжылдығына 

жазылу науқаны жүріп жатыр. 

«Ел тілегі» газетіне жеке жазылушылар үшін 
индекс 65007 

6 айға – 2500 теңге;
«Жарасымды жанұя» журналына жеке 

жазылушылар үшін индекс 47023
6 айға – 2850 теңге. 

БАСЫЛЫМДАРЫМЫЗДЫ АСЫҒА 
КҮТЕТІН ОҚЫРМАНДАРЫМЫЗБЕН 

ӘРДАЙЫМ БІРГЕМІЗ!
•	 Мекемеңіздің, компанияңыздың жұмысы 

ілгерілесін десеңіз, бизнесте мол табысқа қол 
жеткізгіңіз келсе, әр бастаған ісіңіз сәттілік пен пайда 
әкелсін десеңіз «Ел тілегі» газетіне жарнама беріңіз! 

•	 Сонымен бірге құттықтау, хабарландыру, 
еске алу жариялау ниетіңіз болса, құжаттарыңызды 
жоғалтқаныңыз, жеке кәсіпкерлік қызметті 
тоқтатқаныңыз туралы, басқа да ресми құжаттарды 
рәсімдеу жайлы хабарлама жасау қажеттілігі туса, 
Бізге хабарласыңыз!

Қажетті ақпаратты мына телефондар 
арқылы ала аласыздар: 

 8(7242) 27-85-75; 8-7059827661; 
8-7716933181.

Облыс әкімі Нұрлыбек Нәлібаев, Мәжіліс 
депутаты Мұрат Әбенов, Қазақстанның 
Еңбек Ерлері Абзал Ералиев пен Имамзада 
Шағыртаев, ардагерлер «Отбасы орталығы» 
алдына тал екті. Орталықтан некесін қидырып 
шыққан жас жұбайларға Абзал Ералиев ақ 
батасын берді. 

Айта кетейік, көркейту, тазалық шаралары 
2 ай бойы жүргізілді.

Қала, аудан әкімдіктері, басқармалар, 
департаменттер мен инспекциялар белгіленген 
аймақтарда жұмыс атқарды.

Сенбілікте бекітілген орындарға 400 түп 
көшет (сыр талы, қарағаш, терек) егілді.

Еске салсақ, күзгі санитарлық тазарту, 
көркейту және көгалдандыру жұмыстары 
2 қыркүйек пен 4 қараша аралығына 
жоспарланған болатын. Осы мерзім ішінде 
елді мекендер аумағындағы тұрмыстық 
қалдықтар шығарылды, ағаш егілді, айнала 
абаттандырылды.

М и н и с т р  а л д ы м е н 
«Өркениет» жатақханасымен 
танысып, студенттермен кездесті. 
Студенттер үйінде университет 
жастарына 274 орын бөлінген, 
қазіргі уақытта мұнда жалпы 
саны 255 білім алушы орналасқан. 
Саясат Нұрбек шәкірттердің 
жағдайымен жете танысып, 
университет жастарының ұсыныс-
пікірлерін тыңдады. Кездесу 
барысында республика бойынша 
студенттердің жатақханамен 
қамтылуы басты назарда екенін, 
өңірлерде бұл мәселе шешімін 
тапқанын атап өтті.

Мұнан кейін министр 

«ДилМаш» жатақханасындағы 
жастармен кездесті. Жатақхана 
170 орынға лайықталған, бүгінде 
162 білім алушы қоныстанған. 
Сондай-ақ, министр университет 
б а з а с ы н д а ғ ы  « С е й ху н » 
спорттық-сауықтыру кешенінің 
жұмысымен танысты. Мұнда 
білім алушылардың салауатты 
өмір салтын қалыптастыру 
мақсатында дене шынықтыру 
сабақтары, спорт кешенінде 
шағын футбол, волейбол, 
жүзу, үстел теннисінен спорт 
секциялары ұйымдастырылады. 
Сонымен қатар, жарыстар мен 
барлық деңгейдегі спартакиадалар 

өткізіліп тұрады.
Министр №5 студенттік 

жатақхананы да аралап, 
студенттердің тұрмысымен 
танысты. Оқу орнының №5 
жатақхана ғимараты 400 студентке 
арналған. Қазіргі уақытта 
386 білім алушы орналасқан. 
ЖОО өкілдері жатақханадағы 
жастардың білім алуына, 
бос уақытын тиімді өткізуіне 
барынша жағдай жасалғандығына 
тоқталды. Жатақханадағы 
бөлмелер 2–4 адамға арналған, 
қажетті жиһаздармен қамтылған. 
Ғимаратта семинар-тренинг 
өткізуге арналған кабинеттер, 
кітапхана және компьютерлік 
сыныптар, асхана, кір жуатын 
бөлме, теннис залы бар. Ал, аулада 
спорттық жаттығулар жасауға 
арналған алаң бар, сонымен 
бірге биыл жаңа футбол алаңы 

пайдалануға берілген.
Жоғары оқу орнының 

профессор-оқытушы құрамы 
және студенттермен кездесу 
барысында ҚР Ғылым және 
жоғары білім министрінің Алғыс 
хатымен дзюдодан халықаралық 
дәрежедегі спорт  шебері, ҚР 
Ұлттық құрама командасының 
мүшесі, 2023 жылғы Азия 
ойындарының алтын жүлдегері 
Олжас Оразалыұлы, дзюдодан 
халықаралық дәрежедегі спорт  
шебері, ҚР Ұлттық құрама 
командасының мүшесі, 2023 
жылғы Азия ойындарының қола 
жүлдегері Жұбаназар Абылайхан 
және бапкерлер марапатталды. 
Айта кету керек, университет 
балансында 1230 орындық бес 
студенттік жатақхана бар. Сондай-
ақ, 350 орынға арналған жатақхана 
құрылысы басталды.

МИНИСТР УНИВЕРСИТЕТ 
ЖАТАҚХАНАЛАРЫМЕН ТАНЫСТЫ

ҚР Ғылым және жоғары білім министрі Саясат 
Нұрбек Қызылорда облысына жұмыс сапары 
барысында Қорқыт ата атындағы Қызылорда 
университетінің жатақханаларымен танысты.

Ұлттық жоба Мемлекет 
басшысының республиканың 
интернет саласын дамыту 
жөніндегі тапсырмаларын 
орындау мақсатында қабылданды. 
Оның негізгі мақсаты – халықты 
жылдамдығы кемінде 100 Мбит/с 
кең жолақты интернетпен қамту. 
«Қолжетімді Интернет» ұлттық 
жобасы 2024 жылдан бастап 2027 
жылға дейінгі кезеңді қамтиды 
және оны іске асыруға 1,5 трлн 
теңгеден астам қаражат көзделген. 
Айта кету керек, бұл соманың 
көлемді бөлігі, яғни 1,3 трлн 
теңгеден астамы – бюджеттен 
тыс қаражат.

Жоба аясында айтарлықтай 

қаражат сымды және сымсыз 
байланыс инфрақұрылымын 
дамытуға бағытталатын болады. 
Ауылдық жерлерде талшықты-
оптикалық байланыс желілерінің 
тармақталған жүйесін салуға 
баса назар аударылмақ. Мәселен, 
мемлекеттік-жекешелік әріптестік 
тетігі арқылы 3 мыңнан астам 
ауылда тиісті байланыс желілерін 
монтаждау жоспарланып 
отыр. Жалпы шағын және 
орта байланыс операторларын 
қолдау арқылы 400 мың үй 
шаруашылығына жылдамдығы 
жоғары интернет тартылатын 
болады. Жекеменшік операторлар 
тарапынан инвестициялардың 

жалпы сомасы 92 млрд теңге 
болған жағдайда, оның жартысын 
мемлекет күрделі шығындарға 
субсидиялар түрінде қайтаратын 
болады.

Ұлттық жоба аясында 
республикалық және негізгі 
облыстық автожолдарды 
мобильді интернетпен қамту үшін 
цифрлық инфрақұрылым салу 
жоспарланған. Атап айтқанда, 487 
антенна-діңгек құрылысын орнату 
жоспарланып отыр. Бұл 17 мың 
шақырым автожолды мобильді 
интернетпен қамтуға мүмкіндік 
береді.

   Тағы бір бағыт 5G желісін 
одан әрі өрістету болмақ. 
Бүгінгі таңда 605 базалық 
станция орнатылған. 2025 
жылдың соңына дейін 5G 
технологиясын республикалық 
маңызы бар қалалар мен облыс 

орталықтарының барлығына 
енгізу жоспарланып отыр. 
Осы жұмыс аясындағы 
байланыс операторларының 
инвестициялары шамамен 300 
млрд теңге. Ұлттық жоба аясында 
ірі деректер орталықтарын және 
трансшекаралық талшықты-
оптикалық магистральдарды салу 
бойынша шаралар жоспарланған. 
Сондай-ақ республикаға жетекші 
халықаралық IT-компанияларды 
тарту үшін заңнаманы өзектендіру 
қажет. Жалпы ұлттық жобаны 
іске асыру 2027 жылға дейін 
қазақстандықтарды жылдамдығы 
жоғары интернетпен қамту 
деңгейін 100%-ға дейін жеткізуге 
және елдің өңірдегі цифрлық хаб 
ретіндегі позициясын нығайтуға 
мүмкіндік береді.

«Ел тілегі» ақпарат

Президентіміз бен Үкіметтің 
Сыр өңіріне ерекше қолдауының 
арқасында аймақ бюджеті өткен 
жылмен салыстырғанда 57 пайызға 
өсіп, 609 млрд теңгені құрады. 
Оның ішінде Сырдария ауданының 
бюджеті 10,3 млрд теңгеге жетті. 
Бұл қаражат өзекті мәселелерді 
шешуге, тұрғындардың өмір сүру 
сапасын арттыруға жұмсалуда.

Облысты газдандыру 
жоспарының нәтижесі жылдан-
жылға жақсарып келеді. Биыл 
12 ауылдық елді мекенге газ 
кіргізу жұмыстары басталды, 
бұл – 40 мыңнан астам тұрғын 
табиғи газдың игілігін көреді 
деген сөз. Осылайша өңірде 
газбен қамту көрсеткіші 75 
пайызға жеткізіледі. Келесі жылы 
да бұл жұмыстар жалғасады. 
Республикалық бюджеттен 12 
млрд. теңгеге 12 ауылға «көгілдір 
отын» кіргізу жобалары қолдау 
тапты. Алдағы жылы осы 
ауданның А.Тоқмағамбетов, 
Сәкен Сейфуллин ауылдарына 
газ жүргізетін болады. Іс-шарада 
«Ауыл – ел бесігі» ұлттық жобасы 
аясында Қалжан ахун ауылына газ 
жүргізуге үлес қосқан азаматтар 
облыс әкімінің Алғыс хатымен 
марапатталды. Рәсімнен кейін 
облыс әкімі табиғи газ игілігін 
көрген үйге кіріп, үй иесіне ізгі 
тілегін білдірді.

Айта кетейік, биыл Сырдария 

ауданында бірқатар маңызды жоба 
қолға алынуда. Өңірде 2025 жылға 
дейін «Жайлы мектеп» ұлттық 
жобасы аясында құны 98 млрд 
теңге болатын 21 мектеп құрылысы 
жүргізілсе, оның біреуі Сырдария 
ауданында салынбақ. «Ауылдық 
денсаулық сақтауды жаңғырту» 
ұлттық жобасы аясында биыл 
Нағи Ілиясов ауылында дәрігерлік 
амбулатория пайдалануға бері
леді. Мұнан бөлек, Іңкәрдария, 
А.Тоқмағамбетов, Қалжан ахун 
ауылдарындағы фельдшерлік 
амбулатория күрделі жөндеуден 
өтті. Келер жылы 7 ауданда 
салтанат сарайы, кітапхана, музей, 
архив, жастар, ардагерлер мен 
аналар бас қосатын «Руханият» 
орталықтары салынады. Осындай 
орталықтың алғашқысы Сырдария 
ауданында бой көтермек. Бұдан 
бөлек, Бесарық ауылында құны 
218 млн. теңге болатын спорт 
кешенінің құрылысы жүргізілуде.

Аудандағы автомобиль 
жолдарын жақсартуға былтыр 
және биыл 2,3 млрд теңге бөлініп, 
60 шақырым жол жөнделді. 
Амангелді, Жетікөл, Айдарлы 
және Қоғалыкөл елді мекендерінде 
152,4 шақырым электр желісі 
ауыстырылуда. Оған  Ұлттық 
қордан, республикалық және 
облыстық бюджеттен 1,5 млрд 
теңге қаржы бөлінді.

ҚАЛЖАН АХУН АУЫЛЫНА 
ТАБИҒИ ГАЗ ҚОСЫЛДЫ

Сырдария ауданына жұмыс сапарымен 
барған облыс әкімі Нұрлыбек Нәлібаев Қалжан 
ахун ауылын табиғи газға қосу рәсіміне 
қатысты.

Қазақстан Үкіметі «Қолжетімді Интернет» 
ұлттық жобасын бекітті. Премьер-Министр 
Әлихан Смайылов тиісті қаулыға қол қойды, деп 
хабарлайды Үкіметтің баспасөз қызметі. Мемлекет басшысы Қасым-

Жомарт Тоқаев Cыбайлас 
жемқорлыққа қарсы іс-қимыл 
агенттігінің төрағасы Асхат 
Жұмағалиды қабылдады. 
Президентке  Сыбайлас 
жемқорлыққа қар- сы қызметтің 
биылғы 10 айда атқарған жұмы- 
сының нәтижелері жөнінде 
баяндалды. Осы уақыт ішінде 
елімізде жемқорлыққа қатысты 
1500-ге жуық қылмыс тіркеліп, 
1100-ден ас- там адамның ісі 
әшкереленді. Оның 158-і – түрлі 
деңгейдегі басшылар. Сотқа 
мыңнан астам іс жолданып, 
282 миллиард теңге шығын 
өтелді. Сонымен қатар, Агенттік 
төрағасы 2022 жылдан бері 
бюджетке және квазимемлекеттік 
сектор субъектілеріне құны 
шамамен, 857 миллиард теңге 
болатын мүлік активтері 
мен қаржы қайтарылғанын 

айтты. Сыбайлас жемқорлық 
тәуекелдері картасын жүзеге 
асыру аясында тапсырылу 
мерзімі кешіктірілген, қаржы 
жымқыру қаупі бар әлеуметтік 
ныс андар  құрылысына 
мониторинг жүргізіліп жатыр. 
Азаматтық қоғаммен өзара 
тығыз қарым-қатынас орнату 
арқылы «Сыбайлас жемқорлыққа 
қарсы волонтерлік» жобасы іске 
асырылуда. Қазіргі уақытта 
жемқорлықтың белең алуына 
бей-жай қарамайтын 2 мыңнан 
астам азамат бұл бастамаға 
атсалысып жатыр. Кездесу 
соңында Қасым-Жомарт Тоқаев 
жемқорлыққа қарсы іс-қимылды 
және алдын алу шараларын 
күшейтуге бағытталған жүйелі 
жұмысты жалғастыру жөнінде 
бірқатар нақты тапсырма берді.

«Ел тілегі» ақпарат

ЕКІ ЖАҢА БАСҚАРМА
Су тапшылығына байланысты нақты міндеттерді шешумен 

айналысады.
ҚР Су ресурстары және ирригация министрлігінің жанынан екі 

жаңа басқарма құрылады. Олардың бірі Орталық Азия елдерімен 
қарым-қатынас мәселелерімен айналысады, екіншісі Қытай Халық 
Республикасымен және Ресей Федерациясымен өзара іс-қимылға 
назар аударады.

«Қазақстанда суармалы жерлердің 80%-ы оңтүстік өңірде. 
Сондықтан Орталық Азия елдерімен ынтымақтастықты жаңа 
деңгейге көтеру қажет. Мұндай функцияларды бөлу біздің шетелдік 
әріптестерімізбен өзара қарым-қатынасты нығайтуға және нақты 
міндеттерді шешуге шоғырлануға көмектеседі», – деді ҚР Су 
ресурстары және ирригация министрі Нұржан Нұржігітов.

ЖҮЙЕЛІ ЖҰМЫС 
ЖАЛҒАСАДЫ

2023 жылдың 10 айының 
қорытындысы бойынша 
мүгедектік тобын белгілеу 
үшін медициналық әлеуметтік 
сараптама жүргізудің сырттай 
форматы бойынша пилоттық 
жобаны іске асыру шеңберінде 
Қ а з а қ с т а н н ы ң  б а р л ы қ 
өңірлерінен 57,5 мыңнан 
астам өтінім қаралды, бұл 
куәландырудан өткен мүгедектігі 
бар адамдардың жалпы санының 
28,6%-ын құрайды. 

Бұған дейін хабарланғандай, 
Ұлттық қоғамдық сенім кеңесінің 
VI отырысында Мемлекет 
басшысы ерекше қажеттіліктері 
бар адамдар үшін барынша 
қолайлы жағдай жасауды, 
олардың инстанциялар мен 
қағазбастылық бойынша жүруін, 
сондай-ақ көрсетілетін қызметті 
берушілердің көрсетілетін 
қызметті  алушылармен 
байланысын болдырмауды 
тапсырды. 

Осы тапсырманы орындау 
мақсатында ҚР Еңбек және 
халықты әлеуметтік қорғау 
министрліг і  Денсаулық 
сақтау мен Цифрлық даму, 
инновациялар және аэроғарыш 

өнеркәсібі министрліктерімен 
бірлесіп Қазақстанның барлық 
20 өңірінде пилоттық режимде 
медициналық-әлеуметтік 
сараптама (МӘС) жүргізудің 
сырттай форматы бойынша 
жобаны іске асыруда. 

Мүгедектік тобын белгілеу 
жөніндегі қызметті алу үшін 
өтініш берушіге тұрғылықты жері 
бойынша емханаға жүгіну және 
қажетті тексеруден өту қажет, 
қалған процестер ақпараттық 
жүйелерді интеграциялау 
есебінен оның қатысуынсыз 
өтеді. 

Сырттай куәландыруға көшу 
әкімшілік және бюрократиялық 
кедергілерді жояды; МӘС 
сараптамалық шешімдерінің 
ашықтығын қамтамасыз етеді; 
мүгедектікті белгілеу және 
мүгедектігі бар адамдарды 
әлеуметтік қорғау шараларын 
анықтау бойынша қызметтерді 
үйден шықпай-ақ алуға 
мүмкіндік береді; көрсетілетін 
қызметті алушының көрсетілетін 
қызметті берушімен тікелей 
байланысын болдырмайды, сол 
арқылы сыбайлас жемқорлық 
тәуекелдерін азайтады.

ПИЛОТТЫҚ ЖОБА
Мүгедектікті белгілеу бойынша 57 мыңнан 

астам өтінім сырттай форматта қаралды.

Құны шамамен, 857 миллиард теңге болатын 
мүлік активтері мен қаржы қайтарылды.

ҮКІМЕТ «ҚОЛЖЕТІМДІ ИНТЕРНЕТ» 
ҰЛТТЫҚ ЖОБАСЫН БЕКІТТІ

5 қарашада Мемлекет 
басшысының бастамасымен 
алғаш рет пилоттық аудандар 
мен облыстық маңызы бар 
қалалардың әкімдерін сайлау 
өтті. Өкілеттіктерге сәйкес 
облыстардың мәслихаттары осы 
сайлауды өткізу үшін 42 аудан 
мен 3 облыстық маңызы бар 
қаланың тізбесін бекітті.

1553 сайлау комиссиялары: 
17 облыстық, 3 қалалық, 42 
аудандық және 1491 учаскелік 
с а й л ау  ко м и с с и я л а р ы 
жұмылдырылды. Сайлау 
балама негізде өтті. Сайлау 
бюллетеньдеріне 125 кандидат 
енгізілді. Сайлаушылардың келуі 
– 62,79%. Сайланған әкімдердің 
орташа жасы 46,7 жасты құрайды. 

Сайлау науқаны республиканың 
сайлау заңнамасы нормаларының 
талаптарына сәйкес өтті. Дауыс 
беру күні байқауды Қазақстан 
Респуб- ликасының 8500-ге жуық 
кандидаттардың сенім білдірілген 
адамдары, байқаушылары мен 
БАҚ өкілдері жүзеге асырды. 
Қазақстан Республикасының 
Орталық сайлау комиссиясы осы 
сайлауды ұйымдас- тыру және 
өткізу кезінде аумақтық сайлау 
комиссияларына әдістемелік 
басшылықты, сондай-ақ олардың 
қызметінің сайлау туралы 
Конституциялық заң талаптарына 
сәй- кестігін бақылауды жүзеге 
асырды.

«Ел тілегі» ақпарат

ДЕМОКРАТИЯНЫҢ ЖАҢА ДЕҢГЕЙІ
аудандар мен облыстық маңызы бар қалалар әкімдерін 
сайлау қорытындылары жарияланды

ЕЛДІ МЕКЕНДЕР ТАЗАРТЫЛЫП, АҒАШ ОТЫРҒЫЗЫЛДЫ

ХАБАР

Қазақстанда бірінші рет 
аудан және облыстық маңызы 
бар қала әкімдерінің сайлауы 
өтті. Сыр өңірінде Сырдария 
және Шиелі аудандарының 
әкімдері сайланды. Аймақ 
басшысы Тәуелсіз Қазақстанның 
тарих жылнамасына жаңа саяси 
реформалармен қадам басқанын 
айтып, сайлау науқанында жоғары 
белсенділік танытқаны үшін аудан 
тұрғындарына ризашылығын 
білдірді.

«Ел жаңғыруының бастамасы 
ретінде Ата Заңымызға өзгерістер 
енгізу бойынша республикалық 
ре ферендум,  Қазақст ан 
Республикасы Президентінің 
кезектен тыс сайлауы, Қазақстан 
Республикасы Парламенті 
Сенатының, Мәжіліс пен 

барлық деңгейдегі мәслихат 
депутаттарының сайлауы өтті. 
Осы саяси науқандарды Сыр 
жұртшылығы ауызбіршіліктің 
үлгісін көрсетіп, жоғары деңгейде 
өткізді. Президентіміз Қасым-
Жомарт Кемелұлының саяси 
жүйені жаңғырту бойынша 
қабылдаған шешімінің жалғасы 
ретінде күні кеше елімізде алғаш 
рет аудан және облыстық маңызы 
бар қала әкімдері сайланды. Осы 
науқанда Сырдария ауданының 
тұрғындары жоғары белсенділік 
танытып, мызғымас бірлігін 
көрсетіп, ауданның жарқын 
болашағы үшін өз таңдауларын 
жасады», – деді Нұрлыбек 
Машбекұлы.

Облыстық сайлау комиссия
сының төрағасы Әділбек Ер

сұлтанов Сырдария ауданы 
әкімі сайлауының қорытын
дысын хабарлады. Мұнда 
сайлаушылардың 72,3% дауыс 
беруге келген. Олар Берік 
Сәрменбаевты қолдады. Комиссия 
төрағасы Берік Әбдіғаппарұлына 
аудан әкімінің куәлігін табыстады. 

Облыс  әк ім і  а лдағы 
уақытта жаңадан сайланған 
аудан басшысына дамудың 
барлық макроэкономикалық 
көрсеткіштері бойынша оң 
параметрлерге қол жеткізуді 
тапсырды. Аудандық ардагерлер 
кеңесінің төрағасы Мұса 
Келдібаев пен мәдениет 
саласының ардагері Алмагүл 
Бақтиярова Берік Сәрменбаевты 
құттықтап, жаңа қызметінде 
сәттілік тіледі.

Сонымен қатар облыс 
әкімі Нұрлыбек Нәлібаевтың 
төрағалығымен өткен актив 
отырысында Шиелі ауданының 
жаңадан сайланған әкімі 
таныстырылды.

О б л ы с т ы қ  с а й л а у 
комиссиясының төрағасы 
Әділбек Ерсұлтанов Шиелі 
ауданы әкімі сайлауының 
қорытындысын хабарлады. 
Ауданда сайлаушылардың 75,2% 
учаскелерге келіп, олардың 86,2%-
ы Нұржан Ахатовты қолдаған. 
Комиссия төрағасы Нұржан 
Сәбитұлына аудан әкімінің 
куәлігін табыстады.

Облыс әкімі жаңадан 
сайланған аудан басшысына 
алдағы уақытта экономика 
салаларына, әсіресе, инвестиция 
тарту, салық базасын ұлғайту, 
қоғамдық-саяси тұрақтылықты 
сақтау, жаңа жұмыс орындарын 
ашу және кәсіпкерлік саласын 
дамыту бойынша нақты жұмыстар 
атқаруды тапсырды.   Актив 
отырысында аудандық ардагерлер 
кеңесінің төрағасы Өркен Исмаил 
және тыл ардагері Сейілбек 
Аманжолов Нұржан Сәбитұлын 
құттықтап, жаңа қызметінде 
сәттілік тіледі.

АУДАН ӘКІМДЕРІ ТАНЫСТЫРЫЛДЫ

Байқоңырда 5 мектеп 
қазақстандық стандарты 
бойынша, 7 мектеп ресейлік 
стандарт бойынша жұмыс 
істейді. Ресейлік стандарт 
бойынша білім беретін 
мектептерде 2 мыңнан аса қазақ 
білім алып жатыр. Енді олар 
Қазақстан тарихын, ана тілі мен 
әдебиетін оқиды.

«Қазір бұл пәндер Янгел 
атындағы №7 мектепте 
енгізіліп қойған. Оқыту 5, 6, 8, 
9 сынып оқушылары арасында 
жүргізіледі. Алдағы уақытта 
бұл оқу пәндері Байқоңыр 
қаласындағы басқа да орыс 
мектептерінде оқытылатын 
болады», - деді Байқоңыр қаласы 
аудандық білім бөлімінің сектор 
меңгерушісі Жадыра Алданова.

Қазақстан Республикасы 
Президентінің «Байқоңыр» ке
шеніндегі арнайы өкілі Қайрат 
Нұртай барлық мектептегі ба
лалардан сауалнама жүргізі
летінін айтты.

«Тілек білдіргендер осы 
пәндер бойынша оқытылады. 
Ресей тарапы кітаптармен, 
м ұ ғ а л і м д е р м е н  т о л ы қ 
қамтамасыз етеді. Бұл біздің 
балаларымызға, қала балаларына 

біздің қазақстандық жоғары 
оқу орындарында әрі қарай 
оқуға жақсы мүмкіндік береді. 
Өзгерістер тек білім беру 
саласына әсер еткен жоқ. Олар 
Байқоңырда да болды. Оның 
көшелерінде қазақ тіліндегі 
маңдайшалар, жарнамалық 
және ақпараттық тақталар 
пайда болды. Кейінгі 30 жылда 
алғаш рет қала көшелеріне 
қазақ ақындары мен соғыс 
батырларының есімдері берілді», 
- деді ол. 

Байқоңыр қаласының тұрғы
ны бұған қатысты пікір білдірді. 

«Мәншүк Мәметова, Әлия 
Молдағұлова, Бауыржан 
Момышұлы және Қорқыт ата 
атындағы көшелер пайда болды. 
Олар біздің жерлестеріміз бен 
ұлы тұлғаларымыздың ерліктерін 
еске салады. Жаңашылдыққа 
өте риза болдық. Бұл ретте 
Қазақстанның ұлттық және 
мемлекеттік мерекелері енді 
Байқоңырда тойланатын болады. 
Сондай-ақ қызылордалық мектеп 
оқушыларының ғарыш айлағына 
экскурсияға баруына мүмкіндік 
беретін екіжақты келісімге 
өзгерістер енгізілді», - деді 
Әйгерім Балтабай.

БАЙҚОҢЫРДЫҢ БАРЛЫҚ 
МЕКТЕБІНДЕ ҚАЗАҚСТАН ТАРИХЫ, 
ҚАЗАҚ ТІЛІ МЕН ӘДЕБИЕТІ ПӘНДЕРІ 
ОҚЫТЫЛАТЫН БОЛАДЫ

Байқоңырдың барлық мектебінде Қазақстан 
тарихы, қазақ тілі мен әдебиеті пәндері білім 
беру стандартына қарамастан оқытылатын 
болады. Бұл туралы екі елдің үкіметаралық 
комиссиясының отырысында айтылды. 

Н ы с а н н ы ң  а ш ы л у 
салтанатына аудан әкімі Серік 
Сермағамбетов, Арал ауданының 
құрметті азаматтары Нәжмадин 
Мұсабаев пен Алашыбай 
Баймырзаев және ауданның 
құрметті  ардагерлері қатысты.

Студенттерге арналып 
салынған жатақхананың ашылу 
салнатына орай ұйымдастырлған 
шарада аудан басшысы С. 
Сермағамбетов сөз сөйледі.

– Құрметті жерлестер, бүгін 
ауданымыздың 95 жылдық 
мерейтойы қарсаңында 
өздеріңіздің қатысуларыңызбен 
жаңа заманауи жатақхананың 
ашылуына куәгер болып 
тұрмыз. Бүгін шәкірттерімізбен 
олардың ата-аналары үшін 
қуанышты күн. Себебі басты 
мәселе баспана мәселесінің оң 
шешімін табуы балаларымыздың 
еш уайымсыз жан-жақты 
білім алуына мол мүмкіндік 
бермек. Жас ұрпақтың біліміне 
салынған инвестицияның еселеп 
қайтатыны – дәлелдеуді қажет 

етпейтін аксиома. Құндылықтар 
алмасып жатқан дәуірде білімнің 
орны өз биігінен төмендемек 
емес, - деп, келешек ұрпақтың 
игілігіне арнап салынған нысан 
берекелі орынға айналуына 
тілектестік білдірді.

Салтанатты шарадан соң 
аудан әкімі оқу орнының бүгінгі 
тынысымен танысып, жаңадан 
пайдалануға беріліп отырған 
жатақхананың ішін аралап көрді.

   Айта кетейік, алдағы 
уақытта бұл жатақхана 75 
студент енді баспана мәселесіне  
алаңдамай, бар назарын білімге 
аударуына ептігін тигізбек. 
Жатақханадан гөрі «жайлы үй» 
деуге келетін ғимаратты көрген 
студенттерінің қуанышында шек 
жоқ. Әдемі аула, кең бөлмелер, 
заманауи жиһаздар, оқу және 
демалу аймақтары, студенттер 
шығармашылығына арналған 
орын, ас үй мен кір жуатын 
орындар – бәрі студенттер 
үшін жасалған. Нысан тиісті 
талаптарға толық сәйкес келеді.

СТУДЕНТТЕРГЕ 
АРНАЛҒАН ЖАТАҚХАНА 
АШЫЛДЫ

Мемлекет басшысы Қасым-Жомарт Тоқаев 
өз Жолдауында студенттерді жатақханамен 
қамтамасыз ету мәселесіне ерекше көңіл бөлген 
болатын. Сыр елі, Қызылорда облысының 85 
жылдығы мен  Арал ауданының құрылғанына 
95 жыл толу мерейтойы аясында Арал 
қаласынан студенттерге арналған жаңа заманауи 
жатақхананың ашылды. Мемлекеттік-жекешелік 
әріптестік аясында салынған жатақхана Арал 
индустриалды-техникалық колледжі жанынан 
бой көтерді.

Жуырда тасқа қашалған 
тарихи ескерткішке жазу 
жазып, бүлдіру әрекеті 
тіркелген болатын. Тарихшылар 
вандализмді тоқтату үшін 
ескерткіш аумағын қоршап, 
арнайы күзетші штатын бөлуді 
ұсынуда.

Аймақ басшысы аталған 
мәселе зерттеліп, шешу жолдары 
қарастырылатынын атап өтті.

–  Бұл  е скертк іш –  
мыңжылдықтардан бүгінге 
жеткен тарихи құндылық, 
сондықтан оны сақтап, келер 
ұрпаққа жеткізу – біздің 
міндетіміз, – деді Нұрлыбек 
Машбекұлы.

Өткен сенбілікте осы аумақта 
тазалық жұмыстары жүргізілді.

Қаратау жотасындағы 
Сауысқандық шатқалында қола 

дәуірінің, кейінгі ортағасырлық 
кезеңнің суреттері мен 
эпиграфикасы сақталған.

Қ ы з ы л о рд а  о бл ы с ы 
әкімдігінің арнайы қаулысымен 
жартастағы бейнелер кешенінің 
қорғау аймағы бекітілді. 
Облыстық тарихи-мәдени 
мұраларды қорғау және 
пайдалану жөніндегі ғылыми-
әдістемелік кеңес шешімімен 
бұл  орынды Дүниежүзілік 
Табиғи және мәдени мұралар 
тізіміне енгізу мәселесі қолдау 
тапты. Сөйтіп «Сауысқандық 
шатқалындағы жартастағы 
бейнелер кешені» ЮНЕСКО 
және ИСЕКО істері жөніндегі 
Ұ л т т ы қ  ко м и с с и я н ы ң 
шешімімен ЮНЕСКО-ның 
алдын ала республикалық 
тізбесіне енгізілді.

Облыс әкімі Нұрлыбек Нәлібаев, Мәжіліс 
депутаты Мұрат Әбенов және облыстық 
мәслихат төрағасы Наурызбай Байқадамов 
Шиелі ауданы Сауысқандық шатқалындағы 
петроглифтердің жай-күйімен танысты.

ТАСҚА ҚАШАЛҒАН 
ТАҢБАЛАР СЫРЫ

Облыс әкімі Нұрлыбек Нәлібаевтың 
төрағалығымен өткен актив отырысында 
жаңадан сайланған Сырдария және Шиелі 
аудандарының әкімдері таныстырылды. 

Жыл соңына дейін жергілікті автомобиль 
жолдарының жақсы және қанағаттанарлық 
деңгейін 87,5 пайызға жеткізу жоспарлануда, 
дейді Қызылорда облысының Өңірлік 
коммуникациялар қызметінің баспасөз 
алаңында облыстық жолаушылар көлігі 
және автомобиль жолдары басқармасының 
басшысы Жәнібек Сыздықов.

Жергілікті маңыздағы жолдардың 
ұзындығы – 3418,5 км. Биыл автомобиль 
жолдарының жалпы көрсеткішін 87,5 пайызға 
жеткізуді жоспарлаудамыз, - деді басқарма 
басшысы Жәнібек Сыздықов.

   Брифинг барысында «ҚазАвтоЖол» 
АҚ» ҰҚ Қызылорда облыстық филиалы 
директорының орынбасары Ерсайын 
Мұзафар республикалық маңыздағы жолдың 
құрылысына тоқталып өтті.

Бүгінде «Қызылорда - Жезқазған» 

автомобиль жолын реконструкциялау 
жұмыстары қарқынды жүруде. Тас жолдың 
216 шақырымы біздің облыстың аумағына 
тиесілі. Тиісінше, осы жолдың 104 шақырымы 
толық аяқталып қалды. Автомобиль жолы 6 
лотқа бөлінген. Республикалық маңыздағы 
жол толығымен жарықтандырырылады, 2 дана 
жол айрығы, жол өткелдері, 3 көпір, 2 дана 
көпфункцияналды аралық бақылау аркалары, 
дәретханалар мен демалыс алаңдары 
қамтылады, - деді Ерсайын Болатұлы.

Айта кетейік, Қызылорда қаласында 
заманауи үлгідегі автовокзал ғимараты 
салынуда. Жаңа нысан осы жылдың 
желтоқсан айында іске қосылады. Қызылорда 
қаласындағы темір жол вокзалы күрделі 
жөндеуден өтуде. Болат Өтемұратов жеке 
қорымен «Қорқыт ата» әуежайының жаңа 
терминалы салынуда.

СЕУЛТЕХ ЖАСАНДЫ 
ИНТЕЛЛЕКТ ЖӘНЕ 
ИНФОРМАТИКА 
ЖОҒАРЫ МЕКТЕБІ 
АШЫЛДЫ

Облыс әкімі Нұрлыбек 
Нәлібаев Қорқыт Ата 
атындағы Қызылорда 
университетінде СеулТех 
Жасанды интеллект және 
информатика жоғары 
мектебінің ашылу рәсіміне 
қатысты.

ҚР Ғылым және жоғары білім 
министрі Саясат Нұрбек, СеулТех 
университетінің профессоры Джесу Ким, 
экономика ғылымдарының кандидаты, 
профессор Қазыбай Құдайбергенұлы 
салтанатты іс-шараның құрметті қонағы 
болды. Аймақ басшысы жерлестерін 
ғылым мен жоғары технологиялар 
саласында көшбасшы саналатын Оңтүстік 
Корея елі тәжірибесінің Қызылорда 
облысына енгізілуімен құттықтады.

«Мемлекет басшысы Қасым-
Жомарт Кемелұлының «Жасанды 
интеллектт ің  мүмкінд іктер ін 
толыққанды пайдаланғанда ғана білім 
экономикасына қарай сапалы серпіліс 
жасай аламыз, елімізде кем дегенде 
3 жоғары оқу орны осы саламен 
айналысуы керек» деген тапсырмасы 
жоспарымызды жүзеге асыруға мықты 
негіз болды. Мамыр айында Корея 
Республикасына жасаған іссапарымда 
Сеул ұлттық ғылым және технологиялар 
университетінің президентімен 
арнайы кездесіп, әріптестікке қатысты 
мәселелерді талқыладық. Сол жүргізілген 
келіссөздердің алғашқы нәтижесі – 
бүгінгі жоғары мектептің ашылуы. 
Қорқыт Ата университеті базасында 
жасанды интеллект мектебінің құрылуы 
– тек Қызылорда облысының ғана 
емес, еліміздің білім кеңістігіндегі 
үлкен жетістік. Аймағымыз экономика, 
ауылшаруашылығы саласында жоғары 
көрсеткіштерге қол жеткізіп ғана 
қоймай, білім, ғылым, IT-технологиялар, 
киберқауіпсіздік және компьютерлік 
ғылымдар саласында да жұмысты 
күшейте бермек. Жасанды интеллект 
бағытында маман даярлау Сыр өңірінен 
бастау алғаны бізді ерекше қуантады», – 
деді Нұрлыбек Машбекұлы.

   Іс-шарада ҚР Ғылым және жоғары 
білім министрі Саясат Нұрбек пен Сеул 
Ұлттық Ғылым және технологиялар 
университеті кванттық жасанды интеллект 
қауіпсіздігі әлемдік орталығының 
директоры, профессор Джесу Ким 
қызылордалықтарды құттықтап, 
Сыр өңірінің озық технологиялар 
мекені атануына тілектестік білдірді. 
Ашылу рәсімінде еліміздің әлеуметтік-
экономикалық, мәдени-рухани дамуына, 
халықтар арасындағы достық пен 
ынтымақтастықты нығайтуға қосқан 
елеулі үлесі мен белсенді қоғамдық 
қызметі үшін Қорқыт ата атындағы 
Қызылорда университетінің ардагерлер 
кеңесінің төрағасы, экономика 
ғылымдарының кандидаты, профессор 
Қазыбай Құдайбергенұлы «Парасат» 
орденімен наградталды.

АВТОМОБИЛЬ ЖОЛДАРЫНЫҢ ЖАҚСЫ 
ЖӘНЕ ҚАНАҒАТТАНАРЛЫҚ ДЕҢГЕЙІН 
87,5 ПАЙЫЗҒА ЖЕТКІЗУ ЖОСПАРЛАНУДА

Биылғы жыл ауқымды 
іс-шараларымен, жарқын 
жетістіктерімен есте қалмақ. 
Атаулы жыл аясында  
Шиелі ауданында 50 отбасы 
баспаналы болды.

Облыс әкімі Нұрлыбек Нәлібаев пәтер 
иелеріне кілт табыстау рәсіміне қатысып, 
жерлестерін құттықтады.

«Мемлекет басшысы Қасым-Жомарт 
Тоқаев «Халықтың басым көпшілігі үшін 
тұрғын үй – ең өзекті мәселе. Мемлекет шын 
мұқтаж адамдарға ғана жәрдем береді» деп, 
осы реттегі жұмысымызға бағыт көрсетті. 
Баспана қалың көпшіліктің тұрмыстық 
қажеттіліктерінің ең негізгісі болғандықтан, 
мемлекет тұрғын үйге мұқтаж жандарды 
қамтамасыз етуге баса мән беріп келеді.

Аймақта, Шиелі ауданында пайдалануға 
берілген үй көлемі жыл сайын артуда. Тамыз 
айында «Көкшоқы» мөлтек ауданынан 3 
қабатты 18 пәтерлі 4 тұрғын үйді пайдалануға 
беріп, 70-тен аса отбасының қуанышын 

еселедік. Облыс бойынша халықтың 
әлеуметтік осал топтары үшін 1000 пәтер 
сатып алу жоспарланған. Оның 400-і 
аудандарға тиесілі. Міне, Шиеліде 50 отбасы 
өз баспаналарына кіріп, қоныстой тойламақ. 
Жаңа шаңырақтарыңызға шаттық пен 
жақсылық тілеймін, – деді аймақ басшысы.

Қоныстой иелеріне еңбек ардагері Киікбай 
Смайылұлы ақ батасын берді.

Іс-шарада «Қуатты өңірлер – ел дамуының 
драйвері» ұлттық жобасы аясында Шиелі 
кентіндегі әлеуметтік осал топтағы 
отбасыларға тұрғын үйлер салып, пайдалануға 
беруге үлес қосқан азаматтар облыс әкімінің 
Алғыс хатымен марапатталды. Аймақта 
тұрғын үйді пайдалануға беру көрсеткіші жыл 
өткен сайын артып келеді. «Қуатты өңірлер 
– ел дамуының драйвері» ұлттық жобасы 
аясында былтыр 683,2 мың шаршы метр 
тұрғын үй берілсе, биыл 692,3 мың шаршы 
метр баспана табыстау көзделген. Арнайы 
қабылданған «Сыр жастары» бағдарламасы 
аясында облыста алғаш рет 100-ден астам жас 
отбасыға тұрғын үй беріледі.

ЖАҢА БАСПАНА КІЛТІ 
ТАБЫСТАЛДЫ

ҚОҒАМ

Әлемде

ИЗРАИЛЬ МЕН ЛИВАННЫҢ 
АРАҚАТЫНАСЫ УШЫҒЫП ТҰР 
Қос ел шекарасында оқ атылып, жарылыс 

болды.Мұнсыз да мәз емес Газа секторы үшін 
бұл ахуалды күрделендіре түсті. Мұнда жанармай 
жетіспеушілігінен су тапшылығы қатты сезіліп 
жатыр. 1 жарым миллионға жуық тұрғын амалсыз 
қоныс аударуға мәжбүр. Ақпаратқа сәйкес, 700 мың 
халық ұйым қолға алған уақытша баспаналарды 
паналап жүр. Бірақ онда ине шаншар жер жоқ, 
адамға лық толы. Мұнан бөлек тұрғындарға 
азық-түлік, ауыз су және дәрі-дәрмек жетіспей 
жатыр. Халықтың қайғысын жеңілдетудің негізгі 
жолы – жанармаймен қамтамасыз ету, дейді ұйым 
сарапшылары. Өйткені қақтығыс басталғалы мұнда 
табиғи отын мүлдем жеткізілмеген. Салдарынан 
Газаның оңтүстігіндегі су ұңғымаларының жұмысы 
тоқтап қалды.

РИМ ПАПАСЫ ТАЯУ 
ШЫҒЫСТАҒЫ ҚАҚТЫҒЫСТЫ 
ТОҚТАТУҒА ШАҚЫРДЫ
Рим Папасы Франциск Израиль мен ХАМАС-

ты Газа секторындағы атысты тоқтатып, аймаққа 
гуманитарлық көмек көрсетуге жағдай жасауға 
шақырды. Ол сондай-ақ қозғалыстан тұтқынға 
алған израильдіктерді дереу босатуды сұрады. Рим-
католик шіркеуінің басшысы жалпы аймақтағы 
ахуалды тұрақтандыру үшін Палестина мемлекетін 
құру қажет дейді. Газа секторында қарулы 
қақтығыс қазанның 7-сінен жалғасып келеді. 
Израиль күштерінің соққыларынан қаза болған 
палестиналықтардың саны 10 мыңға жуықтаған. 
Тағы 30 мыңнан аса адам жараланған. БҰҰ 
өңірде гуманитарлық ахуал қатты нашарлағанын 
мәлімдеп, тараптарды соғысты дереу тоқтатуға 
шақырып отыр.  

АҚШ-ТА БЕННУ АСТЕРОИДЫНЫҢ 
БӨЛШЕГІ КӨРМЕГЕ ҚОЙЫЛАДЫ
АҚШ-та көктен әкелінген Бенну астероидының 

бөлшегі халыққа көрсетілмек. Аспан денесінің 
үлгісі Смитсон мұражайындағы көрмеге қойылады. 
Оны 2020-шы жылы ғарышқа аттандырылған 
НАСА аппараты Жерге биыл қыркүйек айында 
алып келген еді. Бенну астероиды біздің жер 
шарымыз сияқты 4,5 миллиард жылдай бұрын 
пайда болған деп қаратырылады. Диаметрі 500 
метрдей болатын астероид жерден 300 миллиондай 
қашықтықта орналасқан.

Э.БЛИНКЕН 5 АРАБ ЕЛІНІҢ 
ӨКІЛІМЕН КЕЗДЕСТІ
АҚШ-тың Мемлекеттік хатшысы Энтони 

Блинкен Иордания астанасы Амманда 5 араб 
елінің, Сыртқы істер министрлерімен кездесті. 
Ол Мысыр, Біріккен Араб Әмірліктері, Қатар, 
Иордания және Сауд Арабиясының өкілдерімен 
Газа секторындағы гуманитарлық ахуал жайын 
талқылаған. Тараптар аймақтағы бейбіт халыққа, 
азық-түлік пен дәрі-дәрмек жеткізуге жол ашу үшін 
Израиль мен ХАМАС-тан атысты тоқтатуды талап 
етті.  

ҒАЛАМШАРДЫҢ 
5 ЖАҢА СУРЕТІ ТҮСІРІЛДІ
Ғаламшардың 5 жаңа портреті. Еуропалық 

ғарыш агенттігінің ғалымдары Евклид ғарыштық 
телескопымен түсірілген астрономиялық 
суреттерді ұсынады. Аталған шара тікелей эфирде 
өткізіледі. Ғарыш обсерваториясы 2024 жылдан 
бастап тұрақты ғылыми бақылауларға кіріседі. 
Евклид миссиясы соңғы 6 жыл бойы ғарышты 
зерттеумен айналысқан. Телескоптың басты міндеті 
– қара материя мен энергияны іздеу, сондай-ақ, 2 
миллиардқа жуық галактиканы қамтыған ғаламның 
ең үлкен картасын жасау. Йоханнес Лаурейс, 
Еуропалық ғарыш агенттігінің ғылыми қызметкері 
- Біз сапалы ғылыми бейнелерді жасау үшін көп 
жұмыс істедік. Евклид дәл біз күткендей керемет 
нәтиже көрсетті. Бұл суреттер бізге соңғы 10 
миллиард жылдағы ғаламның толық құрылымын 
көрсетеді.

Қызылорда облысы бойынша қазынашылық 
департаментінің қаржылық қамтамасыз ету 
бөлімі 2013 жылдан бастап орталықтандырылған 
бухгалтерия негізінде «е-Қаржымині» ИААЖ 
«Бухгалтерлік есеп» жүйесінде жұмыс атқарып 
келеді, бүгінгі күнде бухгалтерлік есептілік толықтай 
интеграцияланған.

«Бухгалтерлік есеп» кіші жүйесі мынадай негізгі 
функцияларды жүзеге асыруға мүмкіндік береді:

Қазақстан Республикасы Қаржы Министрлігі 
бойынша қаржыландыру жоспарын орындау 
жөніндегі мерзімді және жылдық бухгалтерлік 
есептілікті жинақтау:

• бастапқы және аралық қаржылық құжаттарды 
енгізу және сақтау;

• бюджет қаражатының салалық вертикаль 
бойынша өтуін толассыз бақылау;

• мемлекеттік бюджеттік сыныптауыштарды 
жүргізу;

• ұйымның негізгі құралдарын есепке алу;
• материалдық құндылықтарды сатып алу және 

есепке алу;
• шетел валютасымен есеп айырысу;
• ҚР заңнамасының талаптарына сәйкес 

бухгалтерлік есепті қолдау.
2) Күнделікті бухгалтерлік есепті жүргізу және 

қаржыландыру жоспарының орындалуын бақылау:
• бастапқы бухалтерлік құжаттарды өңдеудің 

бірыңғай ақпараттық базасын қалыптастыру;
• ерекшеліктер мен қаржыландыру көздері 

бөлігінде талдамалық есеп жүргізу;
• барлық қажетті шаруашылық операцияларының 

ресімделуін қолдау;
• жүргізілген бухгалтерлік өткізбелер туралы 

талдамалық және синтетикалық деректерді жинау, 
жинақтау және сақтау;

• жүргізілген операциялардың нәтижелерін талдау.
3) Жоспарлар, шарттар, төлеуге берілетін шоттар, 

есептілік және т.б. бойынша деректермен алмасу 
бөлігінде ҚБАЖ интеграциялау.

Бюджеттік өтінімнің жобасын қалыптастыру және 
Қазақстан Республикасы Қаржы Министрлігінің 
қаржыландыру жоспарының орындалуын бақылау»

«Бюджеттік өтінім және қаржылық жоспар» кіші 
жүйесі бюджеттік жоспарлау шеңберінде мынадай 
функияларды іске асырады:

• бюджеттік бағдарламаның (кіші бағдарлама) 
шығыс түрлері бойынша есеп айырысулар;

• бюджеттік өтінім жобасын қалыптастыру;
• ҚР ҚМ ББӘ деңгейінде деректерді 

шоғырландыру, бюджеттік өтінімнің жиынтық 
жобасын қалыптастыру;

• бюджеттік өтінім жобасын келісу;
• ағымдағы жылдың бюджетін нақтылауға 

арналған БӨ жобасын қалыптастыру;
«Бюджеттік өтінім және қаржылық жоспар» 

кіші жүйесі қаржылық-экономикалық жоспарлау 
шеңберінде мынадай функцияларды іске асырады:

• Мемлекеттік мекеме мен бюджеттік 
бағдарлама әкімшілері үшін айлар бойынша бөліп 
көрсете отырып, ББС сәйкес міндеттемелер мен 
төлемдер бойынша қаржыландыру жоспарларын 
қалыптастыру;

• Мемлекеттік мекеме мен бюджеттік бағдарлама 
әкімшілері міндеттемелер мен төлемдер бойынша 
қаржыландыру жоспарларын келісу;

• Қазақстан Республикасы Қаржы Министр
лігініңбюджеттік бағдарлама әкімшілері міндет
темелер мен төлемдер бойынша қаржыландыру 
жоспарына дейін мемлекеттік мекемелердің 
міндеттемелер мен төлемдер бойынша жеке 
қаржыландыру жоспарларын шоғырландыру;

• Мекемелердің міндеттемелер жеке қаржы
ландыру жоспарларына және бюджеттік бағдарлама 
әкімшілері міндеттемелер мен төлемдер бойынша 
қаржыландыру жоспарларына өзгерістер енгізу;

• Қазақстан Республикасы Қаржы Министрлігінің 
жиынтық қаржыландыру жоспарын және Қазақстан 

Республикасы Қаржы Министрлігініңқұрылымына 
кіретін мемлекеттік мекемелердің жеке 
қаржыландыру жоспарларын және қаржыландыру 
жоспарларына өзгерістер енгізу анықтамаларын 
«Қазынашылық-клиент» АЖ беру;

• Мемлекеттік мекемелердің (Қазақстан 
Республикасы Қаржы Министрлігініңқұрылымына 
кіретін) қаржыландыру жоспарлары бойынша 
деректерді және оларға енгізілген өзгерістерді 
«Бухгалтерлік есеп» кіші жүйесіне беру;

• электрондық құжаттарды ДҚ кіші жүйесінің 
«Тарихи деректер мұрағаты» деген құрамдас бөлігіне 
беру және сақтау.

«Бюджеттік өтінім және қаржылық жоспар»  
кіші жүйесі есептілікті қалыптастыру шеңберінде 
мынадай функцияларды іске асырады:

• қаржыландыру жоспарын қалыптастыру 
процестері бөлігінде стандартты есептілікті 
қалыптастыру;

• ММ жеке қаржыландыру жоспарларын орындау 
жөнінде талдамалық есептілікті қалыптастыру.

А.ИСАБЕКОВА,
Қызылорда облысының қазынашылық 

департаменті Қаржылық қамтамасызету 
бөлімінің басшысы  

ҚЫЗЫЛОРДА ОБЛЫСЫ БОЙЫНША ҚАЗЫНАШЫЛЫҚ ДЕПАРТАМЕНТІНДЕ 
ҚОЛДАНЫСТАҒЫ «Е-ҚАРЖЫМИНІ» ЖҮЙЕСІНІҢ НЕГІЗГІ БАҒЫТТАРЫ МЕН ТИІМДІЛІГІ

Қазақстан Республикасының 
Конституциясына сәйкес сот билігі 
сотта іс жүргізудің азаматтық, 
қылмыстық және заңмен белгіленген 
өзге де нысандары арқылы жүзеге 
асырылатыны айтылған. Бүгінгі таңда 
мемлекет пен азамат арасындағы даулар 
әкімшілік соттардың соттылығына 
өтті. Мемлекеттік органдар, әкімшілік 
органдар, лауазымды тұлғалар, сондай-
ақ жеке және заңды тұлғалар осы 
Кодексте реттелетін қатынастардың 
қатысушылары, ал мемлекеттік 
органдардың ішкі әкімшілік рәсімдерін, 
әкімшілік рәсімдерді жүзеге асыруға 
байланысты қатынастарды, сондай-
ақ әкімшілік сот ісін жүргізу тәртібі 
осы Кодекспен реттелетін қатынастар 
болып табылады.

Мемлекетіміздің, мемлекеттік 
институттардың дамуымен қатар  
қазіргі заңдық базасын жетілдіру де 
маңызды аспектілердің бірі болып 
табылады. Яғни қоғамымыз алға 
басып, құқықтық жағынан дамыған 
сайын заңдар да заман талабымен 
үндесіп, жетіле түсетіндігі табиғи 
заңдылық. Қоғамдық қатынасты 
реттейтін заңдар ескіріп, орнына 
жаңадан заңдар қабылданып, кейбір 
заңдарға, нормативтік-құқықтық 
актілерге, кодекстерге өзгерістер 
мен толықтырулар енгізіліп жатады. 
Соның бір дәлелі қазіргі уақытта 
еліміздің құқықтық кеңістігінде 
кеңінен талқыланып, оны жүзеге 
асыру  бойынша қарқынды 
жұмыстар жүргізіле отырып,  
қолданысқа енгізілген «Қазақстан 
Республикасының әкімшілік рәсімдік-
процестік кодексі».

Жалпы әкімшілік әділет ұғымы 
сот орындары тарапынан әкімшілік 
органдар шешімдерінің заңдылығы 
туралы дауларды реттеу, жекелеген 
азаматтар мен әлеуметтік топтардың 
құқықтарын қорғау, судьялардың 
әкімшілік билік органдары шешімдерін 
талдау және жарамсыз деп тану, сот 
бұйрығын шығару арқылы атқарушы 
билік органдарының қызметіне 
бақылау жасау мүмкіндігін білдіреді. 
Оның тетіктері шешімдерді орындату, 
қажет болған кезде мәжбүрлеп 
орындату міндеттілігімен, жекелеген 
құқықтарды емес барлық құқықтарды 
қорғайтын кешенділік сипатымен, 
саясатқа емес, заңға негізделуімен 
ерекшеленеді.

Әкімшілік рәсімдік-процестік 
кодексті  қабылдауының мақсаты – 
азаматтардың құқықтарын қорғаудың 
тиімді тетіктерін енгізу және олардың 
жұмыс істеуі, сонымен қатар 
қоғамдық-құқықтық дауларды қарау, 
сондай-ақ  азаматтарға шешімдер 
қабылдауға нақты қатысуға мүмкіндік 
беретін кепілдіктерді белгілеу. Яғни 
аталмыш кодекс аясында азаматтарға 
басқарушылық шешімдерді қабылдау 
процесіне белсенді қатысуға мүмкіндік 
беріледі. Егер азаматтар мен заңды 
тұлғалар әкімшілік органдардың 
шешімдерімен келіспесе, олар жаңа 
мамандандырылған әкімшілік соттарға 
шағымдана алады. Бұл ретте, ӘРПК-
де соттың белсенді рөлі қағидаты 
енгізілді, онда сот өз бастамасы 
бойынша дәлелдемелер жинайды (егер 
олар жеткіліксіз болса), судья азаматқа 
талап қою талаптарын тұжырымдауда 
жәрдем көрсетеді, талап қоюларды 

қайтару үшін формальды негіздер алып 
тасталады.

 Кодекс мемлекеттік органдардың 
ішкі әкімшілік рәсімдерін, әкімшілік 
рәсімдерді жүзеге асыруға байланысты 
қатынастарды, сондай-ақ әкімшілік сот 
ісін жүргізу тәртібін реттейді. Кодекс 
құрылымы бойынша екі бөлікке 
бөлінеді: бірі-рәсімдік бөлігі, екіншісі 
– сот ісін жүргізу бөлігі. Рәсімдік бөлік 
мемлекеттік органдардың рәсімдерін, 
соның ішінде мемлекеттік органның 
өкілеттіктері мен әкімшілік актінің 
қабылдануы мен шағымдалуы тәртібін 
айқындаса, сот ісін жүргізу бөлігінде 
талап қою түрлері, істерді қарау тәртібі, 
сот шешімі, сот бақылауы секілді іс 
жүргізу тәртібі бекітілген.

К о д е к с т е г і  м а ң ы з д ы 
жаңалықтардың бірі талап түрлерінің 
нақты айқындалуы деуге болады. 
Сотта әкімшілік іс талап қою негізінде 
қозғалады. Ұсынылып отырған 
өлшемдерге сәйкес олар дау айту, 
мәжбүрлеу, әрекетті жасау, тану туралы 
талап қою болып төрт түрге бөлініп 
отыр. Бұл ретте азаматтық процеске 
қарағанда, талаптың ұйғарымдылығы, 
тексеру көлемі, оның іс бойынша 
өтуі талаптың нақты түрін таңдауға 
байланысты екенін ескеру керек.

Кодекс азаматтардың құқықтық 
мәдениетінің жоғары деңгейін 
қалыптастырып, бетбұрыс жасайтын  
тың  заңнама, яғни  мамандандырылған 
әкімшілік сот құрылғаннан кейін сот 
өндірісінің «әкімшілік істер» атты 
төртінші түрі пайда болды.  Олар заңды 
тұлға мен орган арасында туындаған 
жария-құқықтық даулар бойынша 
әкімшілік істерді қарайды. Демек, жеке 
немесе заңды тұлға әкімшілік органның 
шешімімен келіспесе, осы бойынша 
мамандандырылған әкімшілік сотқа 
талап қоюмен жүгіне алады.

Аталған заңнаманың тиімді тұсын 
айтар болсақ, бұл кодексте татуластыру 
рәсімі қарастырылған. Яғни, тараптар 
әкімшілік процестің барлық сатысында 
сот шешім шығарғанға дейін медиация 
немесе партисипативтік рәсім 
тәртібімен әкімшілік істі толығымен 
немесе ішінара аяқтай алады.       

Әкімшілік рәсімдердің міндеттері 
жеке және заңды тұлғалардың жария 
құқықтарын, бостандықтары мен 
мүдделерін толық іске асыру; жария-
құқықтық қатынастарда жеке және 
қоғамдық мүдделердің теңгеріміне 
қол жеткізу; тиімді және бүкпесіз 
мемлекеттік басқаруды, оның ішінде 
азаматтардың басқару шешімдерін 
қабылдауға қатысуы арқылы 
қамтамасыз ету жария-құқықтық 
саладағы заңдылықты нығайту болып 
табылады.

Әкімшілік сот ісін жүргізудің 
міндеті-жария құқықтық қатынастарда 
жеке тұлғалардың бұзылған немесе дау 
айтылған құқықтарын, бостандықтары 
мен заңды мүдделерін, заңды 
тұлғалардың құқықтары мен заңды 
мүдделерін тиімді түрде қорғау және 
қалпына келтіру мақсатында әкімшілік 
істерді әділ, бейтарап және уақытылы 
шешу.

Әкімшілік рәсімдердің және 
әкімшілік сот ісін жүргізудің 
қағидаттарын бұзу оның сипатына 
және елеулі болуына қарай әкімшілік 
актілерді, әкімшілік әрекеттерді 
(әрекетсіздікті) заңсыз деп тануға, 

сондай-ақ шығарылған сот актілерінің 
күшін жоюға алып келеді.

Мемлекеттік органдар – өз құзыреті 
шегінде, жеке және заңды тұлғалар осы 
Кодексте белгіленген тәртіппен басқа 
тұлғалардың немесе айқындалмаған 
тұлғалар тобының бұзылған немесе дау 
айтылатын заңды мүдделерін қорғау 
туралы талап қоюмен сотқа жүгінуге 
құқылы.

Әкімшілік сот ісін жүргізу соттың 
белсенді рөлі негізінде жүзеге 
асырылады. Сот әкімшілік процеске 
қатысушылардың түсініктемелерімен, 
арыздарымен, өтінішхаттарымен, 
олар ұсынған дәлелдермен, 
дәлелдемелермен және әкімшілік істің 
өзге де материалдарымен шектеліп 
қана қоймай, әкімшілік істі дұрыс 
шешу үшін маңызы бар барлық нақты 
мән-жайды жан-жақты, толық және 
объективті түрде зерттейді. Судья 
әкімшілік істің нақты және (немесе) 
заңды тұстарына жататын құқықтық 
негіздемелер бойынша өзінің алдын 
ала құқықтық пікірін айтуға құқылы.

Сот өз бастамасы немесе әкімшілік 
процеске қатысушылардың уәжді 
өтінішхаты бойынша қосымша 
материалдар мен дәлелдемелерді 
жинайды, сондай-ақ әкімшілік сот 
ісін жүргізу міндеттерін шешуге 
бағытталған өзге де әрекеттерді 
орындайды.

Заңнама мемлекеттік органдарға 
дәлелдеу міндетін жүктей отырып, 
соттың процестік құқықтарды теріс 
пайдаланатын немесе процестік 
міндеттерді орындамайтын тұлғаға, 
оның ішінде сот белгілеген мерзімді 
дәлелсіз себептермен бұза отырып 
дәлелдер ұсынылған, тапсырмалар 
орындалған жағдайларда, егер бұл 
әкімшілік істі қараудың созылуына 
алып келсе, әрбір әрекет (әрекетсіздік) 
үшін ақшалай өндіріп алуды қолдануға 
құқығын белгілеген.

 Әкімшілік кодекс азаматтардың  
құқықтарының қорғалуының негізгі 
кепілдіктерін белгілейді. Мемлекеттік 
органдар азаматтар құқықтарын 
пайдаланған кезде Әкімшілік рәсімдік-
процестік кодексіндегі белгіленген 
барлық міндеттеме мен принципті 
сақтауы керек. Бұл өте ауқымды 
сала. Азаматтар жария-құқықтық 
дауларда билік органдарының 
шешімдері мен әрекеттеріне қатысты 
шағым түсіру кезінде теңсіздікке 
тап болатыны жасырын емес. Демек 
бұл заң сол олқылықтарды реттеп, 
оңтайландырады. Кодекске сәйкес  
азаматтарға басқарушылық шешімдерді 
қабылдау процесіне белсенді қатысуға 
мүмкіндік беретін кепілдіктер беріледі 
және  жоғары тұрған орган мен сотта 
билік органдары дауларды қарау 
кезінде азаматтардың құқықтарын 
қорғаудың тиімді тетіктері  белгіленген.   
Әкімшілік  соттарда бүгінге дейін 
жалпы юрисдикциялық, сондай-ақ 
экономикалық және азаматтық соттарда 
қаралып келген мемлекет пен азамат 
арасындағы әкімшілік даулар қаралады. 
«Мемлекеттік органның шешімімен 
келіспеген азаматтар осы сотқа талап 
арызбен жүгіне алады. Мемлекеттік 
орган сотта өз шешімінің, әрекетінің 
немесе әрекетсіздігінің заңдылығы 
мен негізділігін дәлелдеуге тиіс. Сот 
бұл дәлелдерден бөлек қосымша 
мәліметтер сұратып, дәлелдемелер 

жинауға құқылы. Яғни, бұрын судья 
алдындағы іс материалдары мен 
дәлелдемелерге ғана сүйенсе, енді 
әділетті шешім шығару үшін белсенді 
бола түседі.

Әкімшілік рәсімдік-процестік 
кодексі мемлекеттік органдар 
қызметінің ашықтығы мен тиімділігін 
арттыруға, мемлекеттік органдардың 
шешімдер қабылдау процесінде және 
жоғары тұрған органда және сотта 
мемлекеттік органдармен дауларды 
қарау кезінде азаматтар мен бизнестің 
құқықтарын қорғау кепілдіктерін 
бекітуге және сот жүйесіне жүктемені 
азайтуға септігін тигізеді.

Кодексте сонымен қатар бітімге 
келтіру шараларын белсенді түрде 
қолдану да ұсынылды. Мәмілеге 
келтіру шарты ерікті түрде жүзеге 
асырылып, бұл өз кезегінде сот 
шығынын азайтып, ал қарым-
қатынастарды тартыстық сипаттан 
арылтады деген үміт бар. Әлемдік 
тәжірибе бұл институттың да 
тиімділігін көрсетіп отыр. Әкімшілік 
сот өзінің шығарған сот шешімдерінің 
орындалуын бақылап, соған әйкес шара 
қолданатын құзыретке де ие болмақ. 
Мәселен, сот кез келген шенеунікке 
орындалмаған шешім үшін жедел 
түрде бірнеше рет әкімшілік жаза 
болып саналмайтын айыппұл сала 
алады.

Бұл заң аясында судьяға жаңа 
өкілеттіктер мен құқықтар беріліп 
отыр. Яғни, судья әкімшілік істің 
нақты және заңды тұстарына жататын 
құқықтық негіздемелер бойынша өзінің 
алдын ала құқықтық пікірін айтуға 
құқылы. Бұрынғы заң бойынша судьяға 
ондай құқық берілмейтін. Судья іске 
байланысты өз пікірін айтуға тиіс 
емес болатын. Сонымен қатар, сот өз 
бастамасы немесе әкімшілік процеске 
қатысушылардың уәжді өтінішхаты 
бойынша қосымша материалдар 
мен дәлелдемелерді жинай алады. 
Сондай-ақ әкімшілік сот ісін жүргізу 
міндеттерін шешуге бағытталған өзге 
де әрекеттерді жүзеге асырады.

Әкімшілік  істің  мерзіміне 
тоқталатын болсақ,  іс сотқа талап 
қою берілген сәттен бастап қозғалған 
болып есептеледі және бірінші және 
апелляциялық сатылардағы соттарда 
ақылға қонымды мерзімде 3 айға дейін, 
бұл ретте кассациялық сатыда 6 айға 
дейін қаралады.

Сонымен бірге, аталған органдар
дың шешімдеріне шағымданудың 
ерекше тәртібі көзделген даулардың 
жекелеген санаттарын (мысалы, 
салықтық, кедендік даулар) қоспағанда, 
сотқа дейінгі міндетті шағымдануды 
да енгізеді.

Қорыта айтқанда осы Кодексті 
қабылдау мемлекеттік органдар 
қызметінің ашықтығы мен тиімділігін 
арттыруға, мемлекеттік органдардың 
шешімдер қабылдау процесінде және 
жоғары тұрған органда және сотта 
мемлекеттік органдармен дауларды 
қарау кезінде азаматтар мен бизнестің 
құқықтарын қорғау кепілдіктерін 
бекітуге, сыбайлас жемқорлық 
тәуекелдерін және сот жүйесіне 
жүктемені азайтуға  өз септігін тигізері 
анық.

Дәурен ӘБДІХАЛЫҚОВ,
Қазалы аудандық сотының 

төрағасы 

ӘКІМШІЛІК ӘДІЛЕТ. 
ӘКІМШІЛІК РӘСІМДІК-
ПРОЦЕСТІК КОДЕКСІ

Қазақстан Республикасының әкімшілік рәсімдік-процестік кодексі  
2021 жылғы 1 шілдеден бастап   күшіне енді. Кодекске  азаматтардың 
мүддесін қорғауға, оның ішінде мемлекеттік органдардың негізсіз 
уәжден қорғауға арналған  қағидаттар   енгілгенін  атап өткен жөн.  
Кодекс   әртүрлі алаңдарда ұзақ және жан-жақты талқылаудан өтіп, 
заңгерлер қоғамдастығы үшін, жалпы құқықтық мемлекеттігіміздің 
одан әрі дамуы үшін маңызды болып табылды. 

сертификатталған

мен мерзімі №8729 – Г, 19.10.2007 ж

Тоқты 
(21 наурыз-20 сәуір)
Жұмыста уақытынан бұрын қуанбаған 

дұрыс. Өйткені жағдай өте серпінді болады. 
Барлығы өте тез және кейде байқалмай өзгереді, 
сондықтан сіз көзіңізді ашық ұстауыңыз керек 
және кез келген нәрсеге дайын болуыңыз керек.

Торпақ 
(21 сәуір-20 мамыр)
Қызметте табысты болатын сәт туды. 

Осыған байланысты кедергі келтіретіндер көп 
болуы мүмкін. Сізді жақсы көретіндер де, көре 
алмайтындар да көп екенін естен шығармаңыз.   
Оларды өзгертуге немесе ештеңеге сендіруге 
тырысудың қажеті жоқ.

Егіздер
(21 мамыр-21 маусым)
Ақшаны ысырап етудің қажеті жоқ.  Қажетті 

және маңызды нәрсеге ақша салған жөн. Сіз 
өзіңіздің жақындарыңыздың, сіздің маңызды 
адамдарыңыздың көңіл-күйін жақсарту 
үшін аздап ақша жұмсай аласыз немесе 
балаларыңызды жақсылап қыдыртыңыз.

Шаян  
(22 маусым-22 шілде)
Аздап босап, демалу керек. Босқа 

уайымдамай, сабырлы болуды, жақсылықты 
ойлауды үйренген абзал. Осы аптада серіктестік 
тақырыбы сәтті болмақ. Ұзақ уақыт жалғыздықта 
болып, бәрін өз бетімен жасауға тырысудың 
қажеті жоқ.

Арыстан 
(23 шілде-22 тамыз)
Арыстан ешбір жағдайда маңызды 

бөлшектер мен ұсақ-түйектерді жіберіп алмауы 
керек. Кез келген бөшкеде әрқашан бір тамшы 
бал бар екенін еске салсақ, проблемаларды тек 
жаман нәрсе деп санауға болмайтынын түсіну 
керек.

Бикеш 
(23 тамыз-22 қыркүйек)
Барлық ауыртпалықты жалғыз көтермеңіз. 

Жүрегіңіз қалаған нәрсені жасайтын уақыт келді.  
Сіз үшін кез-келген өзгеріс үшін тамаша уақыт. 
Сапарларға, іссапарларға баруыңыз керек және 
соңғы апталарда немесе айларда уақытыңыз 
болмаған нәрсені жасай аласыз.

Таразы 
(23 қыркүйек-22 қазан)
Сәрсенбіден бастап алға қойған 

мақсаттарына жету жолында талпынысы артады. 
Отбасында тіпті қаржылық жағдайда табысқа 
жету үшін бәрін жасайтын болады. Ең үлкен 
табыс көп еңбекпен келеді. Адамдармен қарым-
қатынаста тыныштық, сенім болуы керек.

Сарышаян 
(23 қазан-21 қараша)
Саршаян белгісіндегілер үшін апта қолайлы 

емес.Шамадан тыс шаршау байқалады. 
Басқалардың алдауына түсіп қалмағаны жөн. 
Алдап, мейірімділігін пайдаланғысы келетіндер 
болуы мүмкін. Күйгелектікке салынбай, өзінің 
ішкі түйсігіне сенуі керек. 

Мерген 
(22 қараша-21 желтоқсан)
Болып жатқан барлық нәрселер таң 

қалдыруы мүмкін. Кездейсоқ жеңістерден құпия 
мағынаны іздеудің қажеті жоқ. Апта барысында 
болатын барлық нәрсе, ең алдымен, бұрын 
қабылданған шешімдердің тікелей салдары 
болуы мүмкін.  

Тауешкі 
(22 желтоқсан-19 қаңтар)
Аптаның басында ескі мәселелер қайта 

оралуы мүмкін, бірақ алаңдамаңыз, өйткені олар 
сәрсенбіден кейін шегіне бастайды. Кездесетін 
қиындықтар мен проблемалар тек ұсақ-түйекке 
айналады. Жақын болашақта бұл проблемаларды 
еске алмайды.

Суқұйғыш  
(20 қаңтар-18 ақпан)
Суқұйғыштың өмірі қарама-қайшылықтарға 

толы, алайда қорқудың еш мәні жоқ. Оларды 
қабылдап талдау қажет. Бұл белгінің өкілдері 
көбінесе тәкаппар адамдар ретінде жіктеледі. 
Аптада барысында оның алдын алу үшін қолдан 
келгенді жасауы керек.

Балықтар 
(19 ақпан-20 наурыз)
Махаббатта, жұмыста табысқа жетудің ең 

маңызды және негізгі шарты - сақтықта. Ешкімге 
опасыздық жасамауыңыз немесе алдамауыңыз 
керек. Әйтпесе сіз өзіңіздің қалпыңызды бұзасыз. 
Алға қарай ұмтылуыңыз керек.

6.11-12.11.2023

Жұлдызыңыз 
жарқырасын!

Қазан айының соңында 
егде жастағы әйелді Шиелі 
ауданы Тартоғай ауылындағы 
аялдамада көлік қағып 
кеткен. Көптеген дене 
жарақаттарымен, ес-түссіз 
күйдегі әйел ауыр жағдайда 
Шиелі аудандық көпбейінді 
орталық ауруханасына 
жатқызылды.

Жансақтау және қарқынды терапия 
бөлімінің меңгерушісі Берік Болатовтың 
айтуынша, науқастың миы шайқалған, 
жамбас сүйектері мен қолдарының көптеген 
сынықтары бар. Науқас ауыр жағдайдан 
шығарылды, Гофман құрылғысы орнатылды 
(аяқ-қолдың мен жамбас сүйектерінің 
ұзын сүйектерінің сынықтарын қысу және 

дистракциялау  құрылғысы).
Бүгінгі таңда 63 жастағы әйелдің өміріне 

қауіп төніп тұрған жоқ. Шиелілік дәрігерлердің 
нақты әрі үйлесімді жұмысының арқасында 
науқастың денсаулық жағдайы жақсарып 
келеді. Одан әрі емделу үшін көпсалалы 
облыстық ауруханасына жіберілді.

«Жыл басынан бері бөлімге 811 адам келіп 
түсті. Көбінесе науқастар инсульт және әртүрлі 
жарақаттармен түседі. Жақында облыстық 
аурухананың нейрохирургтарымен бірлесіп 
инсульт алған 67 жастағы ер адамның миына 
ота жасадық. Әзірге ол комада жатыр. Емнің 
оң динамикасы байқалуда», - дейді Берік 
Болатов.

Биылғы жылдың 9 айында Шиелі аудандық 
ауруханасында 8,5 мың адам ем алды. Осы 
мақсаттарға Әлеуметтік медициналық 
сақтандыру қорынан шамамен 1,5 млрд. теңге 
бөлінді.

МӘМС

КӨЛІК ҚАҒЫП КЕТКЕН ӘЙЕЛДІҢ 
ӨМІРІН САҚТАП ҚАЛДЫ

ҚР ТӨТЕНШЕ ЖАҒДАЙЛАР 
МИНИСТРЛІГІ ӨНЕРКӘСІПТІК 
ҚАУІПСІЗДІК КОМИТЕТІНІҢ 
ҚЫЗЫЛОРДА ОБЛЫСЫ 
БОЙЫНША ДЕПАРТАМЕНТІМЕН 
КӨРСЕТІЛЕТІН МЕМЛЕКЕТТІК 
ҚЫЗМЕТТЕР
ҚР ТЖМ Өнеркәсіптік қауіпсіздік комитетінің 

Қызылорда облысы бойынша департаменті:
1)«Жарылыс жұмыстарын жүргізуге рұқсаттар 

беру»;
2)«Қауіпті өндірістік объектілерді салуға, 

кеңейтуге, реконструкциялауға, жаңғыртуға, 
консервациялауға және жоюға арналған жобалау 
құжаттамасын келісу»;

3)«Қауіпті техникалық құрылғыларды есепке қою 
және есептен шығару».

 4) «Өнеркәсіптік қауіпсіздікті декларациялайтын 
заңды тұлғалар басшыларымен, сондай-ақ аталған 
заңды тұлғалардың тұрақты жұмыс істейтін емтихан 
комиссиялары мүшелерімен емтихан тапсыру» 
мемлекеттік қызметтерін көрсетеді.

Жарылыс жұмыстарын жүргізуге рұқсаттар алу 
үшін, заңды тұлға, яғни көрсетілетін қызметті алушы 
«Электрондық үкіметтің» www.egov.kz, www.elicense.
kz веб-порталдарына электрондық құжаттарын 
ұсынады. Тапсырылған құжаттың толықтығы 1 
жұмыс күнінде қаралып, 3 (үш) жұмыс күнінде 
жауабын ала алады.

Егер де қауіпті өндірістік объектілерді салуға, 
кеңейтуге, реконструкциялауға, жаңғыртуға, 
консервациялауға және жоюға арналған жобалау 
құжаттамасын келісетін болса, көрсетілетін 
қызметті алушылар «электрондық үкімет» www.
egov.kz веб-порталы арқылы өтініштері мен жоба 
құжаттамаларын, уран өндірісіне қатысты болған 
жағдайда – сараптамаларын қосымша ұсынуы қажет. 
Тапсырылған құжаттың толықтығы 3 жұмыс күнінде 
қаралып, толық болған жағдайда 15 (он бес) жұмыс 
күнінде жауабы беріледі.

Қауіпті техникалық құрылғыларды есепке қою 
және есептен шығару үшін, қызмет алушылар 
«электрондық үкімет» www.egov.kz веб-порталы 
арқылы өтінішін, паспорттарын, с.с. құжаттарын 
ұсынады. Тапсырылған құжаттың толықтығы 1 
жұмыс күнінде қаралып, 3 (үш) жұмыс күнінде 
жауап беріледі.

Өнеркәсіптік қауіпсіздікті декларациялайтын 
заңды тұлға емтиханды тапсыру үшін «электрондық 
үкімет» www.egov.kz веб-порталы арқылы 
көрсетілетін қызметті берушіге нысан бойынша 
көрсетілетін қызметті алушының электрондық 
цифрлық қолтаңбасымен куәландырылған 
электрондық құжат нысанындағы өтінішті жібереді.

Көрсетілетін қызметті алушы барлық қажетті 
құжаттарды портал арқылы берген кезде – 
көрсетілетін қызметті алушының «жеке кабинетінде» 
мемлекеттік көрсетілетін қызмет нәтижесін алу күнін 
көрсете отырып, мемлекеттік қызметті көрсету 
үшін сұрау салудың қабылданғаны туралы мәртебе 
көрсетіледі.

Өтініш заңды тұлғаның басшысы лауазымға 
тағайындалғаннан немесе ТЖЕК құрамына 
енгізілгеннен кейін 3 (үш) жұмыс күнінен 
кешіктірмей және кезекті емтихан тапсыруды 
өткізу күніне дейін 45 (қырық бес) жұмыс күнінен 
кешіктірмей тапсырылады.Өтінішті қарастырудың 
жалпы мерзімі және мемлекеттік қызмет көрсету 
нәтижесін беру 15 (он бес) жұмыс күнін құрайды. 
Көрсетілетін қызметті алушы өтініште көрсетілген 
толық мәліметтерді көрсеткен жағдайда, жауапты 
орындаушы өтінішті тіркеген сәттен бастап 3 (үш) 
жұмыс күні ішінде көрсетілетін қызметті алушыға 
емтиханды қабылдауды жүзеге асыратын өнеркәсіптік 
қауіпсіздік саласындағы нормативтік-құқықтық 
актілер тізімімен емтихандарды тапсыру күні 
туралы хабарламаны жібереді. Көрсетілетін қызметті 
берушінің басшысы немесе оның орнын ауыстырған 
адамның ЭЦҚ қойылған хабарламаны көрсетілетін 
қызмет алушының жеке кабинетіне жібереді. Тест 
сұрақтарының саны жүз сұрақты құрайды. Бір 
тест сұрағына жауап нұсқаларының саны төртеу 
болады, оның біреуі дұрыс жауап. Тестілеу уақыты 
жүз жиырма минуттан аспайды. Тест құрамының 
70 (жетпіс) пайызына және одан көп бөлігіне 
дұрыс жауап болғанда емтихан тапсырылған деп 
есептеледі. Егер емтиханның нәтижесі белгіленген 
шекті деңгейінен кем болған жағдайда, емтихан 
тапсырылмады деп есептеледі. Тест қорытындылары 
емтихан тапсырушы адамға тест тапсырған күні 
сұрақтар бойынша дұрыс жауаптар санын және әр 
сұрақ бойынша жауаптардың нақты нәтижелерін 
көрсете отырып беріледі. Емтихан қорытындылары 
нысан бойынша сертификатпен ресімделеді және 
емтихан комиссиясымен қол қойылады. Сертификат 
кезекті емтихан тапсырғанға дейін сақталады.
Емтиханды тапсыра алмаған адамдар қайтадан 
емтихан тапсырады. Емтиханды қайтадан тапсыру 
бір рет және бір айдан кешіктірмей жүргізіледі. 
Емтиханды қайта тапсыра алмаған адамдар еңбек 
заңнамасында белгіленген тәртіппен лауазымынан 
шеттетіледі.Ұйым басшысына емтиханнан өту 
нәтижелері қоса берілген хабарлама жіберіледі.

Қызмет алушылар назарына! Департаменттің 
өзіне-өзі қызмет көрсету бұрышы қарастырылған. 
Орналасқан мекен жайы: Қызылорда қаласы, 
Мұрат Саламатов көшесі, №47 ғимараты, 19 
кабинет. Сонымен қатар, мемлекеттік қызметтерді 
алу бойынша сұрақтар туындаған жағдайда 70-20-
17 телефоны арқылы немесе dkpb_kzyl@emer.kz 
электронды жәшігі арқылы хабарласуға болады.

Адильжан  ДАБЫЛОВ, 
ҚР ТЖМ Өнеркәсіптік қауіпсіздік 

комитетінің Қызылорда облысы бойынша 
департаментінің Мұнай-газ, мұнай-химия 

өнеркәсібіндегі, магистральдық құбырларды 
және жару жұмыстарын мемлекеттік қадағалау 

бөлімінің басшысы 

МӘМС жүйесі енгізілгелі дәрігерлердің 
консультациялары, зертханалық талдаулар және 
аспаптық диагностиканың саны 7 есе артты, деп 
хабарлайды Әлеуметтік медициналық сақтандыру 
қоры.

Биыл МӘМС аясында консультациялық-
диагностикалық қызметтер көрсетуге 290 млрд 
теңгеге шарттар жасалды. Бұл өткен жылмен 
салыстырғанда 20%-ға артық. 3 жыл ішінде 
бұл қызметтердің көлемі 7 есе өсті. 2019 жылы, 
міндетті әлеуметтік медициналық сақтандыру 
жүйесі енгізілгенге дейін 18 млн консультациялық-
диагностикалық қызмет көрсетілсе, 2022 жылдың 
қорытындысы бойынша ол 142 млн-ға жетті. 

«Пациенттер консультациялық-диагностикалық 
қызметтерге көп жүгінеді. Олар МӘМС бойынша 
бейінді дәрігерден тегін кеңес алу, талдаулар 
тапсыру және жолдама бойынша КТ/МРТ өтуге 
болатынын біледі. Азаматтардың қажеттіліктерін 
ескеріп, жыл сайын қызметтерге қаржы көптеп 
бөлінеді әрі Қормен жұмыс істеуге ниет білдірген 
медициналық ұйымдардың саны да артып келеді. 
2023 жылдың бірінші жартыжылдығының 
қорытындысы бойынша МӘМС аясында  126,7 
млрд теңгеге консультациялық-диагностикалық 
қызмет көрсетілді. Оған зертханалық талдаулар, 
диагностика (УДЗ, ЭКГ, КТ/МРТ және т. б.), 
стоматологиялық қызметтер, жылжымалы 
медициналық кешендердің, жастар денсаулық 
орталықтарының жұмысы кіреді», – деп хабарлады 
Қордың баспасөз қызметі. 

МӘМС жүйесінің негізгі міндеті – денсаулық 
сақтау саласын қаржыландыру көлемін біртіндеп 
арттыру. Егер 2019 жылы азаматтардың 
медициналық қызметтерге қажеттілігіне 1,03 
трлн теңге (ТМККК) бөлінсе, 2023 жылы 2,5 трлн 
теңгеден астам қаржы (өсім 2,5 есе) қарастырылған. 

 Медициналық көмек алу кезінде қосымша 
сұрақтар немесе мәселе туындаған жағдайда өз 
клиникасындағы Пациенттерді қолдау және ішкі 
сараптама қызметіне жүгіну қажет. Егер жағдайды 
сол жерде шешу мүмкін болмаса, Әлеуметтік 
медициналық сақтандыру қорының келесі 
байланыс арналарының біріне өтініш қалдыра 
алады: 

•   Qoldau 24/7 мобильді қосымшасы
•  fms.kz ресми сайты
• Telegram-дағы @SaqtandyrýBot
• 1414 байланыс орталығы
Сондай-ақ Damumed, Halyk, BCC.KZ, Kaspi.

kz мобильді қосымшалары МӘМС жүйесіндегі 
мәртебені тексеруге мүмкіндік береді.

Сондай-ақ, электронды үкіметтің egov.
kz сайтындағы «Денсаулық сақтау» бөлімінде 
«Міндетті әлеуметтік медициналық сақтандыру 
жүйесі аясында көрсетілетін медициналық 
қызметті тұтынушы ретінде қатысу туралы және 
аударымдардың және (немесе) жарналардың 
аударылған сомалары туралы ақпарат ұсыну» 
мемлекеттік қызметі арқылы медициналық 
сақтандыру жүйесіндегі мәртебені тексеруге және 
жүргізілген төлемдер туралы ақпарат алуға болады.

2023 ЖЫЛЫ КОНСУЛЬТАЦИЯЛАР 
МЕН ДИАГНОСТИКАҒА 20%-ҒА 
КӨП ҚАРАЖАТ БАҒЫТТАЛДЫ

Ұзақ еңбек демалыс кезінде қызметкер МӘМС 
жүйесінде қалай сақтандырылған болып қала 
алады? Кім тегін дәрі-дәрмекті алуға құқылы? Осы 
және басқа да сұрақтарға Әлеуметтік медициналық 
сақтандыру қоры филиалының, облыстық 
денсаулық сақтау басқармасының мамандары 
Жаңақорған ауданының тұрғындарымен есептік 
кездесу барысында жауап берді.

Ауданда 75 мыңнан астам адам тұрады, 
халықтың 15,1% - ы міндетті әлеуметтік 
медициналық сақтандыру жүйесінде 
сақтандырылмаған, бұл 11 347 адамды құрайды. 
Сақтандырылмаған ауыл тұрғындарының көпшілігі 
соңғы 12 ай кезеңінде төлем жасамағандар.

«МӘМС жүйесіне азаматтарды өзектендіру - 
бұл біздің ортақ міндетіміз. Жергілікті атқарушы 
органдар сақтандырылған азаматтардың қатарына 
жалдамалы жұмыскерлерді тарту мәселелеріне 
ерекше назар аударуы қажет. Ауданның ұйымдары 
мен мекемелерінің 3 мыңға жуық қызметкері 
МӘМС жүйесінен тыс қалды», - деді Әлеуметтік 
медициналық сақтандыру қорының Қызылорда 
облысы бойынша филиалының директоры Бақыт 
Исмаханбетов.

Сонымен қатар, ауыл тұрғындары бірқатар 
сауалдарын қойды. Егер қызметкердің МӘМС-

ке 1 айдың төлемі болмаса, неге мәртебесі 
«сақтандырылмаған» болып шығады? Спикердің 
айтуынша, «МӘМС туралы» Заңның 30-бабының 
1-тармағына сәйкес жұмыскерлердің, оның ішінде 
мемлекеттік және азаматтық қызметшілердің 
аударымдарын және (немесе) жарналарын есептеуді 
(ұстап қалуды) және аударуды жұмыс беруші ай 
сайын жүзеге асырады. Тиісінше, бірнеше айға 
демалысқа шығатын қызметкерге біржолғы төлемді 
төлеу арқылы сақтандыру мәртебесін сақтау үшін 
МӘМС бойынша аударымдар мен жарналарды 
әр айды жеке көрсете отырып, әртүрлі төлем 
тапсырмаларымен төленеді. Яғни, егер демалыс 
бірнеше кезеңді (бір айдан астам) қамтитын болса, 
онда төлемдерді кезеңге бөлу қажет.

Сондай-ақ тұрғындар келесі сұрақты қойды: 
тегін дәрі-дәрмек кім алуға құқылы? Бақыт 
Исмаханбетов атап өткендей, тегін дәрі-дәрмек 
алу үшін пациент диспансерлік есепте болуы керек. 
Дәрі-дәрмекпен қамтамасыз ету № ҚР ДСМ – 75 
бұйрығына сәйкес жүзеге асырылады.

Жиынды қорытындылай келе, спикер 
барлығын уақтылы скринингтерден, медициналық 
тексерулерден өтуге және әрқашан МӘМС-те 
сақтандырылуға шақырды.

ЖАҢАҚОРҒАН АУДАНЫНЫҢ 
11 МЫҢНАН АСТАМ ТҰРҒЫНЫ 
МӘМС ЖҮЙЕСІНДЕ 
САҚТАНДЫРЫЛМАҒАН


